
謫福建廵按御史練綱爲邠州判官時福建官臺山民聚

爲盜綱趨兵捕其渠魁而釋其協從於是與諸司相忤按

察使楊𤤴奏其縱盜當道亦多忌綱遂致遷謫綱適遭父

喪自是遂不復出矣

　〈長州練綱由鄕舉歷事都察院上中興要務入條又上勤王急務䟽　帝命施行之綱謁左都御史陳公鎰日〉

　〈刑部兪公有意以臺端薦我其謁尙書兪公士悅謂陳公亦如之二公相質無有也始悟其欲求薦而難於蔡〉

　〈言念綱數上時政䟽有聲且畏其口遂以綱名應投御史景泰四年命綱協賛陝西延綏等處軍務自陳名輕〉

　〈責重乞陞僉都御史庶可壓服人　帝謂陞官豈可自乞然則此公之躁進有素其外補宜也〉

乙亥〈景泰六年〉

正月　上皇在南宫○命大監班祐鎮守兩廣○總督兩

廣都御史馬昂征廣東龍水徭賊破之時瀧水徭賊龍音

旺作亂合諸山叛徭大肆殺掠民罹其害昂乃調江西狼

兵及獞人同官軍直抵猺巢斬獲甚衆陞左都御史

　〈按瀧冰羅傍徭賊自馬恭襄征後天順初葉盛成化元年韓雍再征之至今入十餘年無復議征者賊日益肆〉

　〈矣今邊臣猶議西復哈密北復大寧東勝河套爭不毛之地今此瀧水羅傍一帶乃吾郡縣內地距德慶州治〉

　〈僅隔一江去梧州總府不百里爲兩廣往來咽喉奈坐視其暴掠吾民阻截江面爲肘腋之患而不恤緣江南〉

　〈岸數百里山林蒙密不敢毀傷其一草一木　朝廷何用設此鎮衛爲矣霍韜謂羅傍瀧水之賊爲害深矣而〉

　〈有司不肯議征彼欲以狼兵達舍幷官軍分爲數道一自鬱林入一自高州入一自新會入一自德慶瀧水入〉

　〈四面幷進而梧州大兵上流振之且縱火盡赭其林木使無所藏蔽羅傍瀧水之賊反掌可平也嗚呼馬恭襄〉

　〈韓襄毅諸公何人哉〉

--

三月逮南雄知府劉實下詔獄

　〈實明宣德五年進士改庶吉士乞敎陞金華府同知以廉直著聲擢爲順天府治中召修元史筆削任心無所〉

　〈咨承屈遜見他人書不合已意輒大笑聲徹陛閣閒聞者驚愕相戒勿以藁示出爲南雄知府南雄當嶺南孔〉

　〈道商稅巨萬知南雄者輒盈饜推其餘餌過客得其懽心且爲游聲譽實至存稅十一繕郡學補張九齡大庾〉

　〈嶺松不肯私一錢未數月有朝使嶺外至南雄意得重賄不得輒苛辱實郡人檯實出朝使去至韶韶人爲言〉

　〈南雄守且驛奏朝使横索賂辱太守事朝使懼急傳馬馳奏實抗勑使毀勑大不敬詔逮至京下獄獄中上書〉

　〈言臣蒙恩仕官三十年不以妻子自隨餐粗衣敝欲爲國家愛養小民不忍勞費以是觸忤天使無所逃罪〉

　〈上不復更窮治不數日竟卒獄中實喜著書平生辛苦君子比之范丹李及云〉

八月杖南京大理少卿廖莊及前郎中章綸御史鍾同于

午門謫莊陝西定羌驛丞同死杖下先是莊嘗上䟽勸上

帝朝　上皇及加恩沂王忤旨至是莊以母喪至京闕給

勘合陛見命錦衣衛拿在午門前著實杖八十謫邊遠驛

丞幷拿章綸鍾同各杖一百同死杖下綸禁錮詔獄

丙子〈景泰七年〉

正月于謙以病在吿　帝遣太監興安舒良視之謙持身

嚴一毫不苟取位至孤卿先世室廬盡畀其弟惟市屋數

閒以居正室董氏卒謙時年未五十不再娶以王事多艱

窮年不還私第居止朝房留一養子自侍食無重味非公

宴不置酒嘗綠疾在吿興安舒良奉旨更番來視見謙自

奉諸凡過於𥳑朴歎息因以聞特爲計所資用一切上方

